
P E R C U M A Edaran Dalaman Sahaja

‘J etSet’  akan
dik embangkan

di IPB
Jalan Perkasa: Junior English Test dan Senior
English Test (JetSet) satu program peningkatan
penguasaan bahasa Inggeris secara sistematik
untuk Program LCCIIQ akan dikembangkan di
Institut Profesional Baitulmal (IPB) tidak lama
lagi. Perkembangan terbaru ini dibincangkan
secara serius dalam kunjungan Ketua Eksekutif
Education Development International (EDI),
United Kingdom, Mr. Nigel Snook pada 10
Februari lalu. EDI merupakan badan akreditasi
bagi program LCCIIQ. Dalam kunjungan tersebut
Mr. Snook turut berbangga atas prestasi IPB
dalam melahirkan pelajar yang berkebolehan
dalam pasaran pekerjaan. Beliau turut tertarik
dengan pencapaian pelajar LCCIIQ di IPB yang
memperolehi anugerah berprestij seperti  Silver
Medal 2nd Malaysian Award, Gold Medal 1st

Malaysian Award, Country Gold Award, World
Silver Award, World & Country Gold
Medallion Award dan Word & Country Silver
Medallion
Kesempatan bertemu Pengerusi IPB Tan Sri
Dato’ Hj Hanafiah Hj Ahmad, Pengarah
Akademik Pn. Hjh. Nor ’Azmawati Bachik dan

Mr. Nigel Snook (kanan) sedang memberi penerangan sambil diperhatikan oleh Mr. Mark
Disney dan Ms. Ng Boon Teen.

Pensyarah Kanan Program Profesional Pn. Hjh Roseme Abd
Rahim membuka ruang kepada kedua-dua belah pihak
membincangkan perancangan masa depan pengajian program
LCCI di IPB. Selain Mr Snook, delegasi itu turut disertai oleh Mr.
Mark Disney (Chief Operating Officer of LCCI Asia)  Ms. Ng
Boon Teen (Malaysia & Regional Business Development
Manager)  dan  Ms. Vicky Wong (Senior Business Development
Executive). Untuk rekod ini merupakan kunjungan ke dua Mr.
Nigel Snook ke IPB. Kunjungan pertama berlangsung pada tahun
2006.

R A L A T

Pihak Penerbitan memohon maaf di atas kesilapan
paparan carta berkaitan peratusan kelulusan
mengikut program bagi Program Usahasama UiTM-
IPB yang disiarkan pada keluaran lalu. Segala
kesulitan amatlah dikesali.

Info PERKASA

Makluman untuk semua kakitangan IPB yang belum lagi
mendaftarkan diri sebagai ahli PERKASA, anda dipelawa untuk
berbuat demikian dengan mendapatkan borang keahlian menerusi:

Pemangku  Setiausaha - Pn. Hjh. Asiah Hussin
Sekreteriat:
Biro Perhubungan - Cik Nurul Aidawati

- En. Mat Rafiee
Biro Kerohanian - En. Mohd Fuad

Pelbagai program telah dan sedang dirangka bagi menyemarakkan
ukkhuwah sesama kakitangan.

9 Mac lalu umat Islam seluruh dunia merayakan Maulidurasul sebagai
memperingati hari keputraan Muhammad S.A.W, Nabi pengakhir kepada
semua Nabi. Dalam konteks Malaysia rata-rata sambutan diisi dengan majlis
perarakan dan perhimpunan dan seterusnya penganugerahan Tokoh
Maulidurasul kepada tokoh-tokoh yang layak. IPB turut sama menghantar 35
orang kakitangan lelaki menyertai Kontigen Majlis Agama Islam Wilayah
Persekutuan menjayakan perarakan yang bermula dari Masjid Negara ke
Dataran Merdeka diketuai Menteri Di Jabatan Perdana Menteri Y.B. Dato’
Seri Dr. Ahmad Zahid Hamidi. Tahniah!

Namun harus diinsafi bahawa mengenang dan mengingati Rasulullah bukan
hanya sekadar berarak merayakan hari keputraan baginda. Mengenang dan
mengingati Rasulullah harus diterjemah dalam konsep dan kontek lebih luas.
Sunnah, akhlak, personaliti, peribadi, daya fikir, ketinggian ilmu, bahkan segala
rutin harian dalam kehidupan banginda harus dijadikan panduan. Mengenang
dan mengingati Rasulullah menuntut kita meneliti Sirah Nabawiyah. Rasulullah
pernah berpesan, “Aku tinggalkan dua perkara dan barang siapa yang
berpegang kepada keduanya maka selamatlah di dunia dan di akhirat
– Al Quran dan As Sunnah”. Justeru mengenang Rasulullah bukan sekadar
berarak dan berhimpun, malah lebih utama berpegang kepada Al Quran dan
Sunnah sepetimana pesanan baginda.

Salam Maulidurasul.

Penaung
Tan Sri Dato’ Hj Hanafiah Hj Ahmad

S idang Redaksi Dalam Mengenangmu, Rasulullah...

Pendapat

“Kau jangan berpura-puralah..., aku tahu perangai
sebenar kau..”. “ Kau ni pandai berlakon ye..”. “Eh,
baik semacam je kau ni...kenapa?”. Ini adalah antara
ungkapan yang sering diucapkan oleh individu yang
‘hebat’ kepada individu lain yang ingin berubah ke arah
kebaikan. Dengan lain perkataan, kita sering mengkritik,
memberi komen, melemparkan pandangan sinis atau
menuduh hipokrit kepada individu yang baru ingin
berubah. Mengapakah perkara ini berlaku? Mari kita
sama-sama mengkaji permasalahan ini.

Personaliti adaptif ialah kemampuan menyesuaikan
diri dengan suasana, tempat, keadaan, masa dan orang
yang ingin ditemui. Setiap manusia yang hidup di muka
bumi ini mempunyai perangai, sikap dan sifat yang
berbeza. Kadangkala kita perlu melupakan perangai tidak
senonoh untuk berada pada persekitaran baru atau
persekitaran positif.

Adakah adaptif itu hipokrit? Betulkah menyesuaikan
diri dengan suasana lain di anggap munafik? Adaptif tidak
sama dengan hipokrit. Hipokrit boleh di definisikan

Per sonaliti Ada ptif  Vs
Hipokrit

Oleh: Mohd Azril Bin Rozali,
Alumni IPB Sahabat UPK.

sebagai berpura-pura di hadapan orang lain dengan niat
yang tidak baik. Hipokrit penuh dengan kejahatan dan
niat buruk. Hipokrit adalah munafik. Jadi, di sini kita
dapat bezakan bahawa personaliti adaptif adalah aktiviti
menyesuaikan sikap dengan keadaaan bagi tujuan positif
manakal hipokrit adalah sebaliknya.

Adaptif adalah meraikan harapan orang lain. Adaptif
adalah satu kemahiran dakwah. Adaptif adalah petanda
kemesraan dan kasih sayang. Jadi, jangan risau dengan
kritikan menjunam dari kawan-kawan ‘hebat’ kita. Jika
ingin berubah menjadi baik, abaikan pengkritik-pengkritik
yang berada di persekitaran kita.

Adakah adaptif itu hipokrit? Betulkah
menyesuaikan diri dengan suasana
lain di anggap munafik? Adaptif
tidak sama dengan hipokrit. Hipokrit
boleh di definisikan sebagai berpura-
pura di hadapan orang lain dengan
niat yang tidak baik.

B

PUTERI ISLAM
MENGORAK
LANGKAH

Juara Pertandingan Nasyid Peringkat PPIM, Kumpulan Aishah
Humaira’

Oleh : Siti Hasnah Binti Zainal Abidin,
Penasihat II PPIM IPB

Sejajar dengan misi IPB untuk melahirkan insan yang
menyumbang kepada
pembentukan masyarakat
madani, kini tiba giliran
Pergerakan Puteri Islam
Malaysia (PPIM) IPB
mengorak langkahnya.
Penubuhan gerakan ini
adalah salah satu usaha ke
arah penyuburan dan
pengembangan potensi diri
secara menyeluruh dan
bersepadu supaya
perkembangan setiap ahli
seimbang dari segi intelek,
rohani, emosi dan jasmani
berdasarkan kepercayaan
dan kepatuhan kepada Allah SWT melalui program-
program yang telah dan akan berlangsung.

Bermula tarikh 12 Februari 2009, pergerakan ini
dirasmikan oleh Yang Berbahagia Datin Hajah Badiah
Bt. Abdul Manan, Yang Dipertua PPIM Darul Puetri,
Cheras, Kuala Lumpur. Menurut beliau PPIM kini adalah
salah satu pertubuhan yang bergerak bebas melalui
program-program yang telah dirangka untuk memberi
peluang kepada remaja IPT berdikari, menyedarkan
puteri-puteri Malaysia yang mempunyai masalah kembali
ke pangkal jalan, membantu ibu-ibu muda yang
berpendapatan rendah dan sebagainya. Dalam majlis
perasmian tersebut beliau turut berkongsi idea,
pengalaman dan saranan untuk PPIM mengorak langkah
di IPB. Beliau mengharapkan puteri-puteri IPB akan
menjadi manusia yang berguna dan menyumbang kepada
bangsa dan negara. Beliau sendiri berbesar hati
menjemput PPIM IPB menyertai program yang telah
diracang oleh PPIM Malaysia.

Kemudian pada 13 Februari 2009, pergerakan ini telah
mengadakan Tazkirah Jumaat disampaikan oleh Pn Hjh
Asiah Husin yeng bertajuk “Akidah Pemangkin Akhlak
Mulia” bermula jam 1.00 petang di Surau IPB. Melalui

Tazkirahnya Pn Hjh Asiah telah menerangkan asas-asas
akidah dalam rukun iman dan kesan-kesanya sekiranya
kita mengamalkan rukun iman dalam kehidupan kita.
Beliau mengkelaskan golongan yang membaca al-Quran
setiap hari dikategori berasaskan enam tinggat, pertama:
Jutawan (300-1000 ayat); Jayawan (200-299 ayat);
Setiawan (100-199 ayat); Pemelihara (50-99 ayat); Ingat
(10-49 ayat); dan Lalai (0-9). Disamping itu, pengisian
lain ialah kesan akidah dalam kehidupan manusia dan

kesan jahil akidah.
Seterusnya bertarikh 26

Februari 2009, PPIM IPB
telah menganjurkan
Pertandingan Nasyid
Tertutup Peringkat PPIM
bertemakan “Remaja Islam
Perintis Ummah”  bagi
memilih kumpulan yang
layak untuk mewakili PPIM
IPB dalam pertandingan
nasyid sempena “Minggu
Remaja Islam” pada 16-19
Mac 2009.   Pertandingan
ini disertai oleh lima

kumpulan iaitu An-Nur, Ar-Raudah, Aishah Humaira’,
Wahdatul Zahrah dan Siti Aishah. Persembahan yang
ditonjolkan oleh puteri-puteri PPIM IPB amat
memberangsangkan. Pertandingan ini dinilai berdasarkan
suara, kreativiti lirik, kreativiti muzik, persembahan dan
kesinambungan antara solo dan ahli. Semua kumpulan
menampilkan persembahan berdasarkan kreativiti
masing-masing sehinggakan sukar untuk pihak juri
mencari pemenang. Akhirnya pihak juri bersepakat
memilih kumpulan Aishah Humairah yang
mempertaruhkan lagu “Remaja Berwawasan”
memenangi tempat pertama. Hal ini kerana kumpulan
tersebut telah mencipta lirik sendiri, persembahan yang
menarik, dan mengalunkan melodi menggunakan gitar.

Perjuangan PPIM IPB tidak akan berhenti setakat
ini sahaja kerana banyak lagi program-program yang
bakal dilaksanakan. Antaranya Tazkirah Jumaat, Kursus
Pengurusan Jenazah dan Pertandingan Memasak.
Mahasiswi IPB dijemput untuk menghadiri Tazkirah
Jumaat yang akan diadakan pada 20 Mac 2009 (Jumaat)
dan 27 Mac 2009 (Jumaat) jam 1.00 petang di Surau
IPB.

Keutamaan yang paling utama (yang paling afdal) ialah menyambung silaturrahim
dengan orang yang memutuskannya dengan engkau, memberikan kepada orang yang
tidak mahu memberikan kepada engkau dan memaafkan orang yang berbuat zalim kepada
engkau. - Maksud al - Hadis riwayat Ahmad

R E N U N G A N

ANTARA BETUL DAN BENAR

Rencana

“Mutakhir ini cabaran yang lebih besar dihadapi
oleh ilmuwan ialah untuk membezakan antara yang
betul dengan yang benar, bukan lagi antara yang
baik dengan yang jahat atau antara yang benar
dengan yang salah”.

Ledakan maklumat dalam
era globalisasi menjadikan
maklumat berlegar-legar di
hujung jari. Konsep dunia
tanpa sempadan dengan
disokong oleh kemudahan
komunikasi teknologi
maklumat membolehkan
setiap individu mengakses
maklumat dari serata dunia
yang diapungkan di atas
talian. Ini menjadikan dunia
global semakin kecil bukan
disebabkan saiznya tetapi
diakibatkan kebolehan setiap
anggota masyarakat
bekomunikasi dengan mudah
antara satu sama lain walaupun berada di dua lokasi
yang jauh berbeza.

Satu hal yang perlu diambil perhatian serius ialah
kebenaran maklumat yang diakses. Hakikatnya
maklumat yang diapungkan di atas talian perlu dipastikan
kebenarannya. Untuk mempastikan kebenaran
maklumat, kita memerlukan satu alat khusus iaitu ilmu.
Persoalannya, apa perbezaan antara maklumat dengan
ilmu?. Maklumat ialah keterangan, butir-butir, atau fakta.
Ilmu merujuk kepada pengetahuan dan kepandaian
seseorang untuk membezakan antara yang baik dengan
yang jahat dan yang benar dengan yang salah. Justeru
keterangan, butir-butir atau fakta itu perlu dipastikan
kebenarannya dengan menggunakan ilmu atau
pengetahuan dan kepandaian.

Ilmu diperolehi melalui proses pengajaran dan
pembelajaran dan diperturunkan daripada seorang guru
kepada anak-anak didiknya dan proses ini berlaku secara
berterusan. Maka tidak hairanlah Islam menuntut
penganutnya supaya menuntut ilmu bermula dari dalam
buaian hinggalah ke liang lahad yang memberi gambaran
penghujung kepada menuntut ilmu itu ialah mati. Bukan
sekadar itu sahaja malah Islam meletakkan darjat yang
tinggi kepada orang yang berilmu dan menyampaikan
ilmu. Tidak terkecuali penghormatan yang tinggi juga
diberikan kepada anak-anak muda yang menghabiskan
usia mudanya dengan menuntut ilmu. Kelebihan-
kelebihan yang dipraktiskan dalam Islam itu tidak lain
dan tidak bukan untuk mengiktiraf kepentingan ilmu

sebagai penyuluh jalan kebenaran dalam kegelapan
kejahilan.

Mutakhir ini cabaran yang lebih besar dihadapi oleh
ilmuwan ialah untuk membezakan antara yang betul
dengan yang benar, bukan lagi antara yang baik dengan
yang jahat atau antar yang benar dengan yang salah.

Betul dan benar jika
diperhatikan sekali imbas
tidak mempunyai perbezaan.
Namun ketinggian ilmu dapat
membezakan antara yang
betul dengan yang benar.
Betul pada dasarnya
berlandaskan logik manusia,
sementara benar
berlandaskan hujah dan dalil
yang tidak boleh disanggah.
Yang betul pada logik
manusia belum tentu benar
dari segi hujah dan dalil,
sementara  yang benar  dari
segi  hujah dan  dalil belum
tentu dapat diterima sebagai

betul pada logik manusia. Sebagai contoh, berdasarkan
logik akal manusia 1 + 1 = 27  adalah tidak betul. Namun
dari segi hujah dan dalil persamaan tersebut benar jika
seorang (1 orang) imam dan seorang (1 orang) makmum
solat berjemaah maka ganjaran yang diperolehinya 27
kali ganda.

Dari sudut bahasa pula, betul dan benar jika ditambah
imbuhan apitan ‘ke…an’ akan menghasilkan kata
terbitan kebetulan dan kebenaran. Kebetulan adalah
perkara yang tidak dirancang yang terjadi secara tidak
sengaja. Kebenaran pula masih mengekalkan maknanya
(berlandaskan hujah dan dalil yang tidak boleh disanggah)
walaupun selepas mengalami proses pengimbuhan.
Hanya apabila kita menelanjangi kebetulan dan
kebenaran barulah kita mampu membezakan antara betul
dan benar.

Oleh: Mohamad Fitri B. Mohamad Yusoff, Pensyarah UPK

Gambar hiasan

B

Untuk mempastikan kebenaran
maklumat, kita memerlukan satu
alat khusus iaitu ilmu. Persoalannya,
apa perbezaan antara maklumat
dengan ilmu?

WANIT A MODEN
MENGHAD API

DUNIA MASKULIN

Komentar / Info Perpustakaan

Bersempena dengan sambutan Maulidur Rasul, Bulan
Dakwah dan Hari Wanita Sedunia, Unit Kaunseling IPB
telah menganjurkan satu forum bertajuk “Wanita Moden
Menghadapi Dunia Maskulin” pada 10 Mac 2009 di
Dewan Kuliah 2 IPB.

Dua ahli panel telah diundang khas untuk forum
tersebut iaitu Prof. Madya Dr.Mariani Bt. Md. Nor,
Pensyarah Jabatan Psikologi dan Kaunseling, Fakulti
Pendidikan Universiti Malaya yang juga seorang
penceramah terkenal yang selalu diundang untuk muncul
di kaca tv dan juga media cetak, serta Pn. Nor Kamaliati
Bt. Khamis, figura yang popular di kalangan warga IPB.
En. Mohd Isyraf B. Abd Rahman, Kaunselor Pelatih telah
bertindak selaku moderator forum dan En. Zainul Abidin
Hassan, Kaunselor Pelatih sebagai Pengerusi Majlis.

Para pelajar telah memenuhi Dewan Kuliah 2 seawal
jam 3 petang bersama kakitangan IPB. Sekitar jam 3.30
petang, forum dimulakan dengan ucapan alu-aluan
daripada pengerusi majlis beserta dengan bacaan doa
selamat. Moderator mula memainkan peranan setelah
ahli panel bersedia.

“Di dalam tubuh wanita ada satu bahagian yang diberi
nama yang begitu mulia iaitu rahim. Perkataan ini diambil
daripada nama Tuhan, yang bermaksud Maha
Penyayang. Kemuliaan dan ketinggian darjat seseorang
di sisi Tuhan bergantung kepada takwanya, sama ada
lelaki atau wanita. Itulah kata-kata paling mudah
digunakan untuk mengambarkan layanan istimewa
terhadap wanita dalam Islam. Sesungguhnya tidak ada
mana-mana ajaran, ideologi atau agama lain yang
melayan wanita dengan sebegitu mulia sepertimana Is-
lam. Taraf kemuliaan serta layanan baik yang Allah
tawarkan buat seorang wanita dalam Islam tidak ada
tolak bandingnya.

Jika dilihat kepada isu semasa yang berkaitan dengan
isu wanita moden yang membelenggu masyarakat kini,
forum yang dianjurkan diharap dapat membantu pelajar
khususnya wanita membentuk jati diri yang lebih utuh
dalam menghadapi dunia maskulin.

Panel Prof. Madya Dr. Mariani telah memberikan
definisi apa itu wanita moden menghadapi dunia maskulin.
Menurut beliau, wanita moden tidak semestinya
berpenampilan moden sehingga ‘mendedahkan’ apa yang
tidak patut didedahkan. Wanita moden sebenar ialah
sama- sama menjiwai watak yang dimainkan setaraf
dengan lelaki sama ada pelajar, wanita berkerjaya
mahupun isteri dan ibu dalam institusi keluarga. Dr.

Bersambung di muka 7

1. Malaysia Your Ideal Location for Regional
Support  Establishments

2. Malaysia: Costs of doing business: Malaysia
Your Profit Centre in Malaysia.

3. Chan & Koh on Malaysian Company Law:
Principles & Practice (2nd Edition).

4. Influencer: The power to change anything.

5. Accounting control best practices.

6. Practical auditing in Malaysia.

7. The mistress of spices.

8. Casino royale: A James Bond novel.

Ter kini

Pusat
Sumber

@

Apabila sebahagian besar dari hidup kita diperuntukkan
untuk kerja, kenapa kita perlu tertekan dengan kerja?
Kita berhak ‘seronok’ ditempat kerja.  Buku ini memberi
panduan untuk kita membuat pilihan sama ada untuk
‘seronok’ atau ‘moyok’ ditempat kerja.

Buku oleh tokoh motivasi terkenal ini mengandungi 9
bahagian dengan 55 petua seronok bekerja dan telah
diiktiraf sebagai salah sebuah dari naskah ‘The National
Best Seller’. Merupakan satu himpunan idea-idea
bagaimana hendak melahirkan rasa seronok ditempat
kerja. Sebahagian besar dari idea diambil dari pengalaman
barat dan ada juga idea yang dikutip daripada sumber-
sumber al-Quran dan hadis.

Dengan gaya bahasa, penghuraian dan penceritaan
yang ringkas serta mudah difahami, buku ini sesuai untuk
semua golongan pembaca.

Tajuk Buku: 55 Petua Seronok
Bekerja

Pengarang: Dato’ Dr. Mohd
Fadzilah Kamsah
dan Ahmad Fadzli
Yusof

Penerbit : PTS Millennia
Sdn. Bhd., 2007

Pengulas : Pustakawan IPB

B

laku manusia telah membolehkan personaliti seseorang
itu dikaji, dianalisa dan dinilai untuk beberapa tujuan
tertentu.

2 perkara utama yang dikaji ialah:

i) sifat-sifat seseorang individu;

ii) perbezaan yang boleh dikenal pasti antara
seseorang individu dengan individu lain.

Kenapa personaliti perlu dikaji?

Sebab utama mengapa personaliti perlu dikaji adalah
untuk memahami seseorang individu dengan lebih
mendalam, iaitu untuk memperihal, memahami, meramal
dan mempengaruhi tingkah lakunya.

Antara ujian yang digunakan untuk mengkaji personaliti
seseorang ialah HSPQ (High School Personality
Questionnaire) yang mempunyai 142 soalan berkaitan
personaliti seseorang dan kaunselor akan membantu
meninterpretasikan personaliti seseorang hasil dari soal
selidik tersebut. Hasil dari kaji selidik yang dijalankan
kebanyakkan dari mereka mengesahkan hasil daripada
interpretasi yang diberi oleh kaunselor berhubung
personaliti mereka adalah tepat.

Faktor yang mempengaruhi pembentukan
personaliti seseorang:

Terdapat pelbagai faktor yang mempengaruhi persenaliti
seseorang namun kajian psikologi mendapati terdapat 3
faktor utama iaitu:

a) PERWARISAN: sesetengah ciri personaliti
adalah diwarisi melalui genetik dan biologikal.

b) PENGALAMAN/PEMBELAJARAN:
personaliti seseorang juga dipengaruhi oleh
orang sekeliling seperti ibu bapa, keluarga,
kawan-kawan dan orang lain.

c) BUDAYA: Faktor-faktor persekitaran seperti
budaya, sosial, politik dan sebagainya juga boleh
mempengaruhi personaliti individu.

Jika anda berminat untuk menjalani ujian HSPQ dan
mendalami tentang personaliti anda, sila berkunjung ke
Unit Kaunseling IPB untuk maklumat lanjut dan anda
pasti akan dapat memahami diri anda dan orang lain
dengan lebih baik!!

Setiap manusia yang lahir ke dunia ini berbeza. Tidak
pernah seorang manusia yang hidup dan berjalan di muka
bumi ini sama seratus peratus dari semua segi dengan
manusia lain. Ini kerana setiap manusia dilahirkan dengan
ciri-ciri dan keunikan tersendiri malah seorang pujangga
Kahlil Gibran pernah mengatakan “T idak pernah akan
ada manusia yang sama, kerana jika ada, maka bumi
ini terlalu berat untuk menampung mereka”.

Keunikkan dan kepelbagaian manusia telah menjadikan
dunia ini indah, makmur atau sebaliknya kerana setiap
manusia berbeza dari segi gaya berfikir dan cara
bertindak maka muncullah pelbagai ciptaan dalam
kehidupan manusia.

Pada diri seseorang itu juga ada ciri-ciri tersendiri yang
begitu unik dan membezakannya dari orang lain.
Antaranya ialah personaliti seseorang yang
melambangkan ciri keperibadian dirinya dengan orang
lain. Justeru itu kita mampu mengenali sifat-sifat
keperibadian seseorang itu dengan melihat personaliti
mereka.

Apa itu personaliti?

Personaliti memperihalkan individu itu secara khusus
berhubung sifat-sifat yang ada pada dirinya seperti cara
berfikir, beraksi, beremosi, berpersepsi dan pelbagai sifat
lain yang boleh membezakan dirinya dengan orang lain.
Personaliti juga akan memperihalkan tentang sifat-sifat
fizikal, emosi dan kognitif (fikiran) seseorang individu.
Secara umumnya personaliti adalah ciri peribadi yang

Bicara Kaunselor

ANDA DAN PERSONALITI
Oleh : Ilham Hakimi B Sidik, Kaunselor IPB

B

tersendiri seseorang individu yang membezakannya
dengan orang lain.

Namun tahukah anda bahawa personaliti seseorang itu
boleh dikaji dan dianalisa serta dinilai? Menarik bukan?
Perkembangan pesat bidang psikologi dan kajian tingkah

Mariani seterusnya mengingatkan setinggi manapun
kejayaan wanita hari ini namun peranannya tetap sama.

Puan Kamaliati pula mendefinisikan wanita moden
sebagai manusia yang perlu mengikut fitrah yang telah
ditetapkan dalam Islam iaitu berperanan sebagai wanita.
Contohnya melakukan perkara yang baik sesuai dengan
sifat seorang wanita itu yang mempunyai sikap lemah
lembut dan penyayang. Selain itu, wanita juga perlulah
menutup aurat dan menjaga kehormatan dirinya semoga
tidak mudah terpedaya dengan pelbagai anasir yang tidak
baik yang akan merosakkan diri wanita itu sendiri. Moden
pula didefinisikan sebagai wanita yang lahir pada hari ini
mestilah bergerak seiring dengan lelaki dan apa yang
penting dalam dunia moden dan serba maju sekarang
ialah ilmu. Wanita pada zaman moden mestilah
mempunyai ilmu supaya dapat menyesuaikan diri dengan
zaman yang penuh pancaroba ini.

Isu yang paling mencuri tumpuan ialah cinta dan
pengorbanan yang tidak
boleh dipisahkan.
Kebiasaannya seorang
kekasih rela berkorban
apa sahaja untuk
kekasihnya demi
merealisasikan bukti
cintanya. Kedua-dua
panel membuat
kesimpulan bahawa
dunia cinta remaja
sekarang adalah cinta
yang berlandaskan nafsu
s e m a t a - m a t a .
Pendedahan dunia cinta
melalui media-media
massa seperti akhbar,

majalah, TV dan internet tanpa mengetahui dengan lebih
mendalam tentang maksud cinta sebenar telah membawa
kepada berlakunya gejala maksiat seperti seks bebas.
Malah ada yang merakam aksi seks mereka tanpa segan
silu demi membuktikan cintaku padamu. Apabila

Dari muka 5
timbulnya krisis antara pasangan tersebut, yang menjadi
mangsa tentulah wanita kerana klip-klip video yang ala-
ala filem ‘Jangan Pandang Belakang’ itu disebarkan
kepada umum.

Dalam mengulas isu krisis yang melanda generasi
wanita kini, Prof.  Madya Dr. Mariani menyatakan wanita
sejak dulu lagi menjadi mangsa eksploitasi sehinggalah
sekarang. Iklan syampu contohnya yang mengeksploitasi
tubuh wanita untuk melariskan produk. Ada juga kes
seperti yang  dinyatakan oleh Penolong Setiausaha Agung
Angkatan Belia Islam Malaysia (ABIM), Mohd Raimi
Abd Rahman mengenai ‘gadis spa’. Berselindung
disebalik rumah urut, mereka telah mengeksploitasi
wanita supaya melakukan ‘servis’ melebihi perkhidmatan
urut. Sambutan hangat di kalangan masyarakat khususnya
eksekutif-eksekutif muda menyebabkan gadis tempatan
menjadi rebutan dan pilihan. Saranan beliau supaya
wanita kini bersiap sedia dari pelbagai aspek dan sedar
akan pemangsa-pemangsa yang sentiasa menunggu
peluang untuk memerangkap mangsa-mangsanya ke
‘lembah kehinaan’. Dr. Mariani menggulung hujahnya
dengan mengemukakan istilah dalam pengajian Psikologi
Manusia iaitu “Sangkaan Kekebalan” menyebabkan
seseorang individu yang melakukan jenayah dan
melanggar moral akan merasa dirinya hebat walaupun
jelas satu kesalahan.

Sesi soal jawab berakhir dengan tips-tips memilih
pasangan ideal yang diberikan oleh Puan Kamaliati.
Beliau telah menggariskan tiga panduan iaitu agama,
sosial, dan lain-lain. Seseorang yang ingin memilih
pasangan hidupnya perlulah meletakkan aspek
keagamaan sebagai aspek yang paling penting untuk
diambil kira bagi memilih pasangan hidup supaya mahligai
yang dibina membawa berkat dan kekal ke akhirnya.
Dari aspek sosial pula, pergaulan yang terkawal dan tidak
membawa kemudaratan kepada pasangan juga
dititikberatkan. Individu yang sentiasa berfoya-foya dan
bergaul bebas tanpa batasan boleh menyebabkan
rumahtangga hancur. Aspek ketiga pula berkait rapat
dengan ilmu, harta, ekonomi dan pekerjaan seseorang
individu.

Unit Kaunseling mengucapkan jutaan penghargaan
kepada semua pihak yang terlibat secara langsung atau
tidak langsung dalam menjayakan majlis ini. Semoga
majlis seumpama ini dapat melahirkan mahasiswa-
mahasiswa yang cemerlang dalam pelajaran dan hebat
jati dirinya.

Sebahagian besar pelajar yang memenuhi Dewan Kuliah 2 bagi mengikuti
forum

YBhg. Prof. Madya Dr. Mariani
Md Nor

Selain itu, wanita juga perlulah
menutup aurat dan menjaga
kehormatan dirinya semoga tidak
mudah terpedaya dengan pelbagai
anasir yang tidak baik yang akan
merosakkan diri wanita itu sendiri.

B



8 Info Unit Sumber Manusia

Farah Wahida Binti Abd Rahman 03.03

Zarina Binti Abdullah 03.03

Rahmat Bin Osman 05.03

Khadijah Binti Mohd Kudus 07.03

Wan Mohamed Bin Wan Ibrahim 08.03

Zamrul Azlan Bin Mohamed Rozali 08.03

Mej (K) Rosli Bin Kari @ Zakaria 13.03

Zarina Binti Abdul Aziz 17.03

Sharifah Binti Idris 18.03

Amerlia Binti Adzian 20.03

Mohamad Nor Bin Haron 22.03

Maria Binti Romeli 23.03

Samila Binti Mat Hassan @ Mat Hussin 27.03

Salam Ulangtahun Kelahiran
Kakitangan (Mac 09)

Perubahan Jawatan

Bermula 16 Mac 2009,16 Mac 2009,16 Mac 2009,16 Mac 2009,16 Mac 2009,  En. Muhammad
Ridhwan Bin Roslan yang sebelum ini  di
ber tug as ba wah Unit P entadbir an Am
ber jawatan PPPPPemandu / Despaemandu / Despaemandu / Despaemandu / Despaemandu / Despa tctctctctc hhhhh telah
ditempa tk an di ba w ah Ja ba tan
Akademik se bagai PPPPPembantu Tembantu Tembantu Tembantu Tembantu T adbir adbir adbir adbir adbir di
Unit P engur usan Ak ademik . . . . . Pihak
Pengur usan mer akamkan penghar gaan
dan menghar apk an beliau le bih
ber dedik asi.

KISAH KELEBIHAN BERSELA WAT
KE ATAS RASUL ULLAH S .A.W

Rasulullah S.A.W telah bersabda bahawa, “Malaikat
Jibril, Mikail, Israfil dan Izrail A.S. telah berkata
kepadaku.

Berkata Jibril A.S. : “Wahai Rasulullah, barang siapa
yang membaca selawat ke atasmu tiap-tiap hari
sebanyak sepuluh kali, maka akan saya bimbing
tangannya dan akan saya bawa dia melintasi titian
seperti kilat menyambar.”

Berkata pula Mikail A.S. : “Mereka yang berselawat
ke atas kamu akan aku beri mereka itu minum dari
telagamu.”

Berkata pula Israfil A.S. : “Mereka yang berselawat
kepadamu akan aku sujud kepada Allah S.W.T dan
aku tidak akan mengangkat kepalaku sehingga Allah
S.W.T mengampuni orang itu.”

Malaikat Izrail A.S pula berkata : “Bagi mereka yang
berselawat ke atasmu, akan aku cabut roh mereka
itu dengan selembut-lembutnya seperti aku mencabut
roh para nabi-nabi.”

Apakah kita tidak cinta kepada Rasulullah S.A.W.?
Para malaikat memberikan jaminan masing-masing
untuk orang-orang yang berselawat ke atas
Rasulullah S.A.W.

Dengan kisah yang dikemukakan ini, kami harap para
pembaca tidak akan melepaskan peluang untuk
berselawat ke atas junjungan kita Nabi Muhammad
S.A.W. Mudah-mudahan kita menjadi orang-orang
kesayangan Allah, Rasul dan para malaikat.

Pihak P engur usan mer akamk an penghar gaan
kepada En. Zaidi Jumani dan isteri, ser ta Pn.
Fazrina Alias dan suami k er ana dik urniak an
cahayamata.
Puteri Aly a Alesy a Zaidi telah selama t dilahir kan
pada 11 Mac 2009, di Pusa t Peruba tan Ib u Kota,
Kuala Lumpur . Manak ala Pn. F azrina telah
selama t melahir kan ba yi lelak i, Khalish Nur Irf an
Muhammad Azmi pada 6 F ebr uari 2009, di Pusa t
Peruba tan Naluri, W angsa Maju, K uala Lumpur .
Semog a deng an kehadir an caha yamata ini ak an
meny emar akk an lagi kehidupan k eluar ga mer eka
ini dan dim ur ahkan r ezeki.


